
 

 

 
 

Pou Piblikasyon Imedya: 28/09/2017  GOUVÈNÈ ANDREW M. CUOMO 

 
  

 
GOUVÈNÈ CUOMO ANONSE YON AKÒ REVOLISYONÈ ANT NASA AK NUAIR 

POU DEVLOPE ENDISTRI DWÒN LAN NAN NEW YORK SANTRAL AK 
MOHAWK VALLEY  

  
NASA Pral Konseye nan Plis Devlopman Koridò Dwòn ak Lòt Pwojè Sistèm 

Ayeryen Otonòm yo nan Eta New York  
  

SRC Planifye Anboche 1,000 Nouvo Anplwaye nan Senk Pwochèn Ane yo kòm 
yon Rezilta Demann ak Kwasans Endistri ki Te Ogmante a  

  
Envestisman Eta a nan Endistri Dwòn Ki AP Boujonnen an Konplemante Inisyativ 

“Central NY Rising” lan – ki se Estrateji Global Rejyon an pou Revitalize 
Kominote yo epi Devlope Ekonomi an  

  
  

Gouvènè Andrew M. Cuomo te anonse jodi a yon akò revolisyonè ant NASA ak Alyans 
Rechèch sou Entegrasyon Espas Ayeryen UAS Rejyon Nòdès la (Northeast UAS 
Airspace Integration Research, NUAIR) Alliance pou kapab devlope endistri dwòn lan 
nan New York Santral ak Mohawk Valley. Akò a fòmalize yon patenarya pou sipòte de 
eleman ki nan estrateji Sistèm Ayeryen Otonòm (Unmanned Aerial Systems, UAS) Eta 
a: lansman premye Koridò Jesyon Trafik Otonòm (Unmanned Traffic Management, 
UTM) nan mond lan ki mezire 80 kilomèt lan, ak kreyasyon NUSTAR, ki se etablisman 
tès UAS ki pi global nan nasyon an. Anons lan te fèt anvan yon demonstrasyon premye 
faz Koridò UTM lan an operasyon, yon atou enfrastrikti modèn ki gen entansyon 
debloke operasyon komèsyal pi lwen pase liy vizyèl yo. Ekspozisyon sa te mete aksan 
sou angajman Eta a anvè endistri a ki ap boujonnen an ak sa ki te vin tounen koridò 
evalyasyon dwòn ki pi avanse nan nasyon an.  
  
“Ak patenarya revolisyonè sa ak envestisman 30 milyon dola nou an pou evalyasyon 
dwòn ki pi avanse nan peyi a, nou ap etabli New York Santral ak Mohawk Valley kòm 
destinasyon prensipal pou biznis yo sou devan sèn inovasyon an”, Gouvènè Cuomo te 
deklare. “Nan envesti nan teknoloji modèn sa, nou ap kreye yon wout pou kapab 
devlope ekonomi rejyon nò eta a epi kreye bon jan kalite travay ki byen peye nan 
endistri fiti yo.”  
  
Devlopman koridò dwòn lan prevwa debloke yon endistri global ki vo yon bilyon dola, 
epi atire devlopman biznis yo ak nouvèl teknoloji dwòn yo nan eta a, espesyalman nan 
New York Santral. Aksyon yo deja ap bay rezilta, pliske SRC Incorporated ki baze onivo 



 

 

rejyonal li planifye anboche inisyalman 50 enjenyè apre anons kontra 65 milyon dola li 
an ak Lame Amerikèn pou devlope yon sistèm ki pou detekte epi detwi ti dwòn yo. An 
plis, konpayi an planifye ajoute jiska 1000 nouvo anbochaj sou senk pwochèn ane yo 
gras a an gran pati envestisman eta a nan endistri UAS lan ki ap travay pou kreye yon 
ekosistèm ki pral atire konpayi yo nan New York Santral. Genyen prèske 200 konpayi ki 
soti toupatou atravè mond lan ki ap eksplore opòtinite envestisman yo nan rejyon an.  
  
Envestisman New York nan Endistri Dwòn lan  
  
Opòtinite sa yo ap ajoute sou eksplozyon nan demann nan espas tès ki jere pa NUAIR 
lan nan Rome, ak envestisman Eta New York yo nan sektè dwòn lan. Nan ane pase a, 
yo te fè 645 vòl tès nan espas tès lan, yon ogmantasyon dis fwa plis ke ane anvan an. 
An 2016, Empire State Development te envesti 30 milyon dola nan koridò tès dwòn 80 
kilomèt lan ki ant Syracuse ak Rome sou fòm yon Sibvansyon Inisyativ Revitalizasyon 
Rejyon Nò Eta (Upstate Revitalization Initiative, URI) “CNY Rising”. Gouvènè Cuomo te 
envesti 10 milyon dola nan GENIUS NY, ki se yonn nan pi gwo konpetisyon biznis nan 
mond lan ki konsantre sou sistèm otonòm yo, platfòm ki konekte kwaze yo ak lòt sektè 
ki akse sou teknoloji yo. An 2015, kòm yon pati nan faz kat CFA a, Eta a te envesti 4 
milyon dola pou kapab enstale ekipman rada sifas ayewopò ak siveyans modèn nan 
Ayewopò Griffiss.  
  
Eta New York te fè tou yon envestisman URI 5 milyon dola relatif nan Gryphon Sensors, 
ki se yon konpayi ki baze nan New York Santral ki te devlope yon sistèm Jesyon Trafik 
Otonòm mobil modèn ke yo te rele Mobile Skylight, ki ap bay twa deteksyon 
dimansyonèl pou ti UAS ki ap vole ba yo nan yon jistans jiska 10 kilomèt. Inite a se yon 
sant kòmand mobil konplè ki gen ladan kapasite 4x4 an deyò wout yo ke yo ka pote 
nenpòt kote san yon lisans chofè komèsyal, epi se pou deplwaman rapid pou yon pakèt 
seri aplikasyon, ki enkli estad, sekirite aktivite espesyal yo, operasyon premye reskous 
ak rechèch ak sovtaj yo menm jan ak enspeksyon enfrastrikti ak sèvis piblik yo.  
  
NASA te deklare, “Akò NASA ak NUAIR lan li pral bay avantaj mityèl nan fè vanse 
teknoloji jesyon trafik UAS yo ki pral ankouraje inovasyon ak komèsyalizasyon nouvèl 
endistri avyasyon sa. Kolaborasyon nou an pral sipòte deplwaman yon sistèm jesyon 
trafik UAS nan koridò UTM lan ak Espas Tès yo, epi bay NASA opòtinite pou fè tès pou 
fè vanse rechèch ak devlopman nan teknoloji ki enpòtan anpil yo tankou kominikasyon, 
navigasyon, ak jesyon trafik UAS a gran eskal yo.”  
  
Administratè Adjwen FAA a Dan Elwell te deklare, “Patenarya ke y’ap travay sou li 
nan New York pou kapab reyalize koridò UTM lan li ap ekri yon lòt chapit nan istwa 
inovasyon rich avyasyon an. Pèmèt operasyon UAS pi lwen ke liy vizyèl yo, ki sekirize, 
atravè deteksyon veyikil otonòm ak sa ki gen pilòt yo sa se pwochèn etap enpòtan pou 
kapab totalman rekonèt avantaj nouvèl teknoloji sa.”  
  
Lawrence H. Brinker, Prezidan ak Direktè Egzekitif Pwovizwa, NUAIR Alliance lan 
te di, “Lansman koridò dwòn ki reyisi an make premye nan modèl li a nan nasyon an, 
sa ki ap voye yon mesaj enpòtan konsènan kapasite lidèchip, inovasyon ak 
komèsyalizasyon rejyon nou an nan sektè sa a. Konbine pi plis ak envestisman ki te fèt 
pa Eta New York yo, rejyon an pozisyone li pou vin sèl pi bon kote pou rechèch ak 
devlopman ki asosye ak devlopman sektè UAS lan. Atravè pwojè sa, rejyon an ap fè 



 

 

vanse teknoloji deteksyon ak eskivasyon yo ki enpòtan anpil pou entegrasyon UAS nan 
espas ayeryen komèsyal nasyon an. Nou eksite pou nou kòmanse kolekte epi analize 
done yo epi sipòte biznis yo pandan ke y’ap fè tès pou teknoloji revolisyonè yo epi 
devlope konpayi yo nan New York Santral”.  
  
Paul Tremont, Prezidan ak Direktè Egzekitif SRC, di konsa, “SRC kontan dèske 
Gouvènè a te montre yon angajman konsa nan sipòte sektè sistèm otonòm yo sou plan 
lokal. Gras a sipò sa, efò inisyativ ‘CNY Rising’ lan yo ak demann nasyonal pou sistèm 
ki an rapò ak UAS yo, antrepriz SRC planifye ajoute 1,000 pòs travay sou 5 pwochèn 
ane yo. Egzijans kont UAS yo ap kreye opòtinite ki ap kontribiye nan kwasans san 
presedan New York Santral la epi akselere wòl li kòm yon lidè nan teknoloji sa.”  
  
Anthony Albanese, Prezidan, Gryphon Sensors la, te di, “Gryphon Sensors onore 
pou li ap dirije Faz I nan Pwojè U-SAFE lan ak yon ekip endistri lokal eksepsyonèl ki ap 
pote Jesyon Trafik UAS lan vin yon reyalite. Gras a envestisman san presedan epi 
vizyonè Eta New York lan nan enfrastrikti UAS yo, rejyon New York Santral ak Mohawk 
Valley pral gen enfrastrikti ki pi avanse yo nan mond lan pou kapab fè tès UAS yo ak 
operasyon pi lwen pase liy vizyèl komèsyal yo.”  
  
Prezidan, Direktè Egzekitif ak Komisyonè Empire State Development lan, Howard 
Zemsky, te deklare, “Inisyativ Revitalizasyon Rejyon Nò Eta ‘CNY Rising’ lan ap ede 
konstwi endistri dwòn gwo teknoloji sa nan rejyon an epi travay pou kreye mendèv ki 
byen fòme ki pral nesesè pou kapab sipòte endistri sa ki ap boujonnen pou anpil ane ki 
gen pou vini yo.”  
  
Enstitisyon edikatif lokal yo ap travay tou pou ogmante efò endistri dwòn yo nan rejyon 
an. Alafwa Syracuse University ak Mohawk Valley Community College te òganize 
pwogram fòmasyon ak efò rechèch yo sou bezwen ki ap devlope nan sektè sa a. Eta 
New York ap sipòte tou Dezyèm Faz nan pwogram GENIUS NY lan nan rejyon an; ki se 
yonn nan pi gwo pwogram akseleratè biznis jèn konpayi nan mond lan yo ki ap satisfè 
bezwen pwopozisyon biznis ki nan kategori Aplikasyon Sistèm Otonòm ak Done pou 
Desizyon yo.  
  
Ko-prezidan Konsèy sou Devlòpman Ekonomik Rejyon New York Santral la 
(Central New York Regional Economic Development Council) Robert Simpson, ki 
se Prezidan CenterState CEO la ak Doktè Danielle Laraque-Arena, ki se Prezidan, 
SUNY Sant Medikal inivèsitè Rejyon Nò Eta (SUNY Upstate University Medical 
Center) an te deklare, “Lansman koridò UTM ki reyisi jodi a, ak anons yon akò ant 
NASA ak NUAIR lan sa make yon etap fondamantal enpòtan nan avansman sektè UAS 
lan nan rejyon nou an. New York Santral pozisyone inikman pou dirije mache global sa 
nan ajoute sou envestisman eta yo, patenarya piblik ak prive yo, ekspètiz rejyonal li, ak 
atravè kwasans konpayi pwochèn jenerasyon yo. Atravè apwòch global nou an rejyon 
an ap montre angajman alontèm li nan devlope rezo endistri gwo teknoloji sa epi 
reyalize opòtinite ekonomik yo ki pral bay rezilta.”  
  
Kad Egzekitif Konte Oneida, Anthony J. Picente Jr., te deklare, “Demonstrasyon 
jodi a sèvi kòm yon ekspozisyon mondyal pou inovasyon ak opòtinite ke zòn nou an gen 
pou ofri. Ansanm ak patnè nou yo ki nan Syracuse, Espas Tès Griffiss nou an ap 
solidifye koridò Mohawk Valley ak New York Santral la kòm lidè san diskisyon nan 



 

 

devlopman UAS. Ak sipò Gouvènè Cuomo ak akò nou an ak NASA, potansyèl pou 
avansman teknolojik ak devlopman ekonomik yo san limit.”  
  
Chèf Egzekitif Konte Onondaga Joanie Mahoney te deklare, “Angajman Gouvènè 
Cuomo ak Eta New York anvè endistri Sistèm Ayeryen Otonòm ki ap boujonnen yo nan 
New York Santral li ekstrèmman enpòtan pou rejyon an. Kòm yon pati kle nan plan 
devlopman ekonomik ‘CNY Rising’ lan, rejyon an ap travay pou etabli tèt li kòm santral 
global pou endistri inovatif sa, ki an retou pral ede devlope ekonomi rejyonal la.”  
  
Senatè Joseph A. Griffo te deklare, “Nou vle pozisyone tèt nou pou kapab tire avantaj 
de opòtinite ki ap emèje yo nan endistri ki ap emèje yo. Griffiss ansanm ak rejyon nou 
an te sou devan sèn evalyasyon ak devlopman teknoloji tankou sa yo. Patenarya sa 
pral gen yon enpak pozitif apati kreyasyon travay ak opòtinite devlopman ekonomik yo, 
epi li pral ranfòse pi plis pozisyon Mohawk Valley antan ke yon lidè mondyal nan wayòm 
inovasyon ak teknoloji yo.”  
  
Manm asanble Anthony Brindisi te deklare, “Depi nan jou Kanal Erie yo, Mohawk 
Valley ak New York Santral yo te toujou lidè nan inovasyon. Angajman sa ki te pran pa 
NASA, ak envestisman konsiderab ki te fèt pa eta a pral mete New York ak rejyon an 
sou devan sèn kwasans ak inovasyon pou endistri UAS ki ap fleri a. Rejyon nou an beni 
ak patnè ekstrayòdinè ki nan endistri ak edikasyon yo, epi prezans yo te ede anpil 
anons enteresan sa pou li vin tounen yon reyalite. Mwen espesyalman vle remèsye 
Gouvènè Cuomo pou angajman li anvè yon plan ki pral yon gwo bourad pou ekonomi 
an, epi ki pral ede fè syèl nou yo pi sekirize.”  
  
Pou kapab jwenn enfòmasyon adisyonèl sou NUAIR, klike la a.  
  
Pou kapab jwenn enfòmasyon adisyonèl sou Gryphon Sensors, klike la a.  
  
Pou kapab jwenn enfòmasyon adisyonèl sou GENIUS NY, klike la a.  
  
Akselere “Central NY Rising”  
  
Anons jodi a vin konplete pwojè “Central NY Rising”, ki se plan global rejyon an pou 
jenere kwasans ekonomik ki djanm ansanm ak devlòpman kominote a. Eta a deja 
envesti pase 4.7 milya dola nan rejyon an soti depi 2012 pou prepare tèren pou plan an 
– nan kapitalize sou opòtinite mache global la yo, ranfòse antreprenarya epi kreye yon 
ekonomi enklizif. Jounen jodi a, chomaj la desann nan pi ba nivo li depi avan Gwo 
Resesyon an; enpo sou revni pèsonèl ak antrepriz yo bese; epi biznis yo ap chwazi zòn 
tankou Syracuse, Oswego ak Auburn kòm destinasyon pou devlope ak envesti.  
  
Kounye a, rejyon an ap akselere pwojè “Central NY Rising” an ak yon envèstisman 500 
milyon dola Eta a, atravè Inisyativ pou Revitalizasyon Rejyon Nò Eta a, ke Gouvènè 
Cuomo te anonse nan mwa Desanm 2015 lan. Envestisman 500 milyon dola eta a ap 
ensite biznis prive yo envesti plis pase 2.5 milya dola – e plan rejyon an, jan li soumèt la 
gen pwojè pou plis pase 5,900 nouvo djòb. Gen plis enfòmasyon ki disponib isit la.  
  
  

  

http://nuairalliance.org/
http://gryphonsensors.com/
http://www.geniusny.com/
https://esd.ny.gov/central-ny-rising-uri
https://esd.ny.gov/central-ny-rising-uri

